Íslenskir annálar og aðrar gamlar veðurheimildir 

Íslenskir annálar eru aðallega tvenns konar. Annars vegar eru svokallaðir fornannálar, sem ná frá upphafi Íslandsbyggðar til 1578 og hins vegar yngri annálar, stundum nefndir miðaldaannálar,  sem byrja með Skarðsárannál og ná til 1800. Miðaldaannálarnir voru gefnir út af Hinu íslenska bókmenntafélagi.

Auk efnis úr hinum hefðbundnu yngri annálum sem Bókmenntafélagið gaf út, eru á þessari vefsíðu teknir með tveir merkir annálar hvað veðurfar snertir, Suðurnesjaannáll og Brandsstaðannáll og einnig efni úr Árbókum Reykjavíkur.       

Gustav Storm gaf út fornannálana árið 1888 í Islandske Analer og er þeim raðað eftir númerum.    
I Resensannáll (Annales Reseniani) I. Hann nær til 1295. Hann er talin minnst sjálfstæður að efni af öllum fornannálum. Til 999 er hann nær alveg eins og  Forniannáll og Høyersannáll og að mestu er hann samhljóða við Høyersannál frá 1000-1269. Rök hafa verið færð fyrir því að anállinn hafi verið færður í letur af engun öðrum en Sturla Þórðarsyni (Sturlunga saga, Svart á hvítu, Reykjavík. 1988, bls. 937). 

II Forniannáll (Annales vetustissimi ) II. 1-999, 1270-1313, miðhluti annálsins er hugsanlega talinn glataður. Annállinn er næstum því eins og Resensannáll til 1290 en er síðan sjálfstæður, árin  1290-1314. Líklega er hann ritaður af manni sem þekkti til í Skálholti eða Breiðafirði. Gildir það líka við viðbætur hans sem ná yfir árin 1305-1309 og 1308-1315. 

III  Høyersannáll (Henrik Høyers Annaler) III. Til 1310. Þessi annáll er talinn eiga tengsl við Flatey á Breiðafirði. 

Annálar I, II og III eru allir taldir skyldir. 
IV Konungsannáll  (Annales regiii). Nær til 1341. Hann er álitin samtíma heimild og áreiðanlegur frá árinu 1300, jafnvel 1280. Hugsanlega var hann ritaður í Þingeyrarklaustri.  

V Skálholtsannáll (Skálholts-Annaler).  Nær til 1356. Mjög mikilvæg heimild fyri árin 1300-1350.  Framhald hans er Nýiannáll sem nær frá 1393 til 1430.

VI Annálsbrot frá Skálholti (Annalbrudstykke fra Skálholt).  Nær frá 1329 til 1372. 

VII Lögmannsannáll (Lögmanns-Annaler). Nær til 1392. Ritaður samtíma atburðum árin 1307 til 1367. Tímatal þessa annárs er oft rangt. Hér er getið um villurnar á viðkomandi stað og vísað til rétts ártals. Einar Hafliðason tók þenan annál saman, 

VIII Gottskálksannáll (Gottskáls Annaler). Nær til 1578. Hann var ritaður í Skagafirði af Gottskálk Jónssyni (1524-1590) og syni hans, Jóni (d. um 1625). Fyrri hlutinn, sem nær til 1394, er afrit eldri og glataðs annáls frá norðurlandi eða Helgafelli við Breiðafjörð, en eftir 1394 er annállin sjálfstæður, byggður á rituðum heimildum og munnlegum,  en lítið er um veður í honum fyrr en um 1560. Annállinn er yfirleitt talin áreiðanlegur og sérlega góður frá 1564-1578. Í raun og veru er annállinn ekki fornannáll heldur fyrrsti annállinn eftir að ritun annála hefst að nýju eftir eyðu fimmtándu aldar. 

IX Flateyjarbókarannáll (Flatøbogens Annaler). Þessi análl hefur tengsl við Víðidalstungu í Víðidal. Hann styðst mjög við Lögmannsannál og endurtekur tímavillur hans. Hann er líka tengdur Fornannál og Konungsannál. Síðustu árin 1389-1394 er anállinn sjálfstæð samtímaheimild. 

Nýi annáll. Hann er framhald af Skálholtsannál og er samtímaheimild 1393-1430. Hann  er yfirleitt   talinn áreiðanlegur.   

Gömlu annálarnir, sem varðveist hafa, eru taldir byggðir á eldri annálum sem jafnvel hafa verið samtímaheimildir. Annálarnir geta t.d. um sólmyrkva í fornöld sem hvergi sáust á jörðunni nema hér á landi. Einnig koma ársetningar við eldgos vel heim og saman við tímasetningu við öskufall í ískjörnum á Grænlandsjökli sem aflað hefur verið hin seinni ár. Annálarnir drepa einnig á erlenda atburði sem sagt er frá - og það jafn langt aftur sem árið 1047 - í varðveittum erlendum heimildum, en annálaritararnir hafa þó örugglega ekki þekkt og er því talið að annálarnir byggi þarna á einhverjum óþekktum gömlum gögnum. En þó fornannálarnir séu yfirleitt taldir nokkuð traustar heimildir um náttúrufarsleg efni, svo langt sem þeir ná, ber samt á misræmi milli þeirra og tímavillum og vitað er um ýmsar beinar villur. Reynt er að benda hér á tímatalsrugl sumra annála og hampa því sem réttara er talið. Veðurefni í fornannálunum er oft ekki samfelld í þeim heldur dreift hér og hvar á viðkomandi ári. En hér á vefsíðunni er veðurefnið birt samfellt án nokkurra úrfellingamerkja.      

Frásagnir um veður sem hægt er að vinsa úr Biskupaannáll ná frá 1508 til 1596. Þessar lýsingar  voru ritaðar árið 1605 í Skálholti af sr. Jóni Egilssyni (1548-1636). Jón byggði ekki á rituðum heimildum að ráði heldur munnlegum vitnisburði og frásögnum föður síns og afa. Þótt þetta séu ekki samtímaheimildir segist Jón hafa gert sér far um að segja rétt frá og eru veðurfarsfrásagnir hans nánast þær einu sem til eru frá því tímabili sem þær ná yfir. 

Í þessu yfirliti er fornannálunum raðað eftir númerum en líka nafni svo lesandinn hafi allt á hreinu. Hins vegar er allt efni ekki tekið óbreytt eftir hverjum fornannál um sig heldur er hvert efnisatriði aðeins haft eftir einum annál til þess að forðast of mikið stagl. Vísað er þó til hinna annálanna með tölum þegar þeir segja alveg frá sömu efnisatriðum en ef til vill með mismunandi orðalagi. Séu hins vegar einhver ný efnisatriði í einhverjum öðrum annál er það líka tekið með sem hann segir um málið. Á wordskjali 03 á þessari vefsíðu er þó hægt að sjá annálana alla 870-1578 í belg og biðu eins og þeir standa en reyndar með nútímastafsetningu. Það sem annálar þessir vildu sagt hafa um veður ætti því ekki að fara framhjá neinum fróðleiksfúsum lesanda.    

Ýmislegt mjög gamalt veðurefni er hér tekið eftir gömlum heimildum öðrum en fornannálunum. Það efni er aðallega úr ýmis konar sögulegum ritum sem taldar eru að einhverju leyti áreiðanleg. Þar er farið eftir mati Astrid Ogilvie (bls. 39-77). Hvaða heimildir þetta eru má sjá á heimildalistanum. Hér birtist þetta veðurefni, og auðvitað efnið í annálunum einnig, í fyrsta sinn skipulega raðað niður eftir tímaröð  almenningi til gagns og gamans.

Þegar Nýja annál þrýtur féll annálaritun niður í landinu og eru engir samtímavitnisburðir til fyrr en Skarðsárannáll er ritaður.   

Það sem hér hefur verið sagt um annálana er aðallega tekið eftir Árna Hjartarsyni, Hermanni Pálssyni og Astrid Ogilvie, auk formála annálana.  

Hér er þessum yngri annálum raðað réttsælis kringum landið eftir ritunarstað þeirra. Þannig er byrjað á suðurlandi og haldið vestur og norður um og endað á austurlandi en engir annálar voru ritaðir á suðausturlandi. Stafsetningu yngri annála er haldið. 

Tekið er fram að með eru tekin öll stærri slys er sagt er frá í annálunum og urðu örugglega eða hugsanlega vegna veðurs en ekki hirt um að geta um hvern mann sem úti varð í einhverjum manndrápsbylnum. Ekki eru tekin með slysfarir íslenskra skipa fyrir erlendum ströndum. Aflabrögðum er sleppt nema þau snerti beinlínis veðurfar, svo sem hafís. Úrfellingamerki sýna hvar sleppt er slíku efni eða einhverju öðru efni sem ekki kemur veðrinu við.   

Hvað yngri annála varðar eru hér aðeins teknar veðurfarslýsingar sem eru samtíma, með örfáum undantekningum sem skýrðar eru þar sem gert er grein fyrir hverjum annál um sig hér að neðan. Þetta er efni úr Skarðsárannál frá 1594, vegna almenns skorts á heimildum, en samtímaefni annálsins hefst 1636 en annálaritarinn er almennt talinn vandaður hvað varðar heimildir, Ballaránnál 1597-1619, Vallaannál 1690-1700 og það sem Sjávarborgarannáll fellir inn efni úr glötuðum samtímaanálum. Annálarnir sem hér eru notaðir eru annars þessir, raðað eftir þeirri tímaröð sem efni þeirra spannar. Fyrst er nafn annálsins, þá höfundur hans, ritunarstaður, það tímabil sem annállinn spannar á vefsíðunni og loks athugasemdir. 

Skarðsárannáll, Björn Jónsson, Skarðsá í Skagafirði. 1597-1640. Fyrir 1636 er annállinn byggður á munnlegum og skriflegum heimildum .  

Viðauki Skarðsárannáls, Brynjólfur Sveinsson biskup, Skálholt, 1641-1645.

Ballarárannáll, Pétur Einarsson, Ballará á Skarðsströnd, 1597-1665. Alveg sjálfstæður og talinn traustur um veður frá upphafi þó hann sé ekki samtíma atburðum fyrr en kringum 1620.  

Annalium in Islandia farrago eða Íslenzk annálabrot, Gísla Oddsson biskup, Skálholt, 1601-1636.
Vallholtsannáll, Gunnlaugur Þorsteinsson, Vallholt í Skagafirði, 1626-1666. Sjálfstæður og talin traustur. 

Vatnsfjarðarannáll hinn elsti, Jón Arason, Vatnsfjörður við Ísafjarðardjúp, 1645-1654.

Viðauki Vatnsfjarðarannálls, Sigurður Jónsson, Vatnsfjörður og Ögur í Ísafjarðardjúpi, 1655-1661.

Seiluannáll, Halldór Þorbergsson, Seila í Skagafirði, 1652-1658.

Vatnsfjarðarannáll hinn yngri, Guðbrandur Jónsson, Vatnsfjörður, 1656-1672.

Annálsgreinar Árna á Hóli, Árni Magnússon, Hóll við Bolungarvík, 1662-1695.

Kjósarannáll, Einar Einarsson, Garðar á Álftanesi, 1670-1687. Þessi annáll segir af veðri á suðvesturlandi og er ýmislegt í honum sem ekki er í öðrum annálum.  

Eyrarannáll, Magnús Magnússon, Eyri við Ísafjarðardjúp, 1673-1703.

Annálsgreinar frá Holti, Sigurður Jónsson, Holt í Önundarfirði, 1673-1705.

Mælifellsannáll, Ari Guðmundsson, Magnús Arason, Mælifell í Skagafirði, 1678-1702, 1703-1738. Sjálfstæður og talinn traustur.  

Vallaannáll, Eyjólfur Jónsson, Vellir í Svarfaðardal, 1690-1737. Þessi annáll er skrifaður samtíma viðburðum frá 1701 en virðist vera byggður á dagbókarfærslum  frá 1690. 

Hestsannál, Benedikt Pétursson, Hestur í Borgarfirði, 1694-1718. 

Annáll Páls Vídalíns, Páll Vídalín, Víðidalstunga í Víðidal í Húnavatnssýslu, 1700-1709.

Fitjaanáll, Oddur Eiríksson, Fitjar í Skorradal, 1700-1712.

Viðauki Fitjaannálls, Jón Halldórsson, Hítardalur, 1713-1719. Talinn mjög áreiðanlegur. 

Þingmúlaannáll, Eiríkur Sölvason, Þingmúli, 1700-1729.

Hvammsannáll, Þórður Þórðarson, Hvammur í Dölum, 1717-1738. Veðurefni þessa annáls þykir merkilegt og sumt finnst hvergi annars staðar. 

Hítardalsannáll, Jón Halldórsson, Hítardalur, 1724-1734. Talinn mjög áreiðanlegur. 

Viðauki Hítardalsannálls, hugsanlega Gísli Bjarnason, Melar í Melasveit, 1735-1740.

Sjávarborgarannáll, Þorlákur Magnússon, Sjávarborg við Sauðárkrók, 1727-1729, árin 1609-1627 er þessi annáll útdráttur úr einhverjum týndum annáll frá suðurlandi og 1645-1650 og 1668-1671 geymir annállinn efni sem talið er ættað úr eldri samtíma annálum frá Gufudal í Barðastrandarsýslu.

Grímsstaðaannáll, Jón Ólafsson, Grímsstaðir við Arnarstapa á Snæfellsnesi, 1734-1764. Segir nær eingöngu frá veðri kringum Jökul á Snæfellsnesi.  

Höskuldsstaðannáll, Magnús Pétursson, Höskuldsstaðir, rétt norðan við Blönduós, 1734-1784. Magnús byggði m.a. á dagbók sem hann hélt frá 1737-1757 en er nú glötuð. 

Ölfusvatnsannáll, Sæmundur Gissurarson, Ölfusvatn í Ölfusi, 1740-1762. Talinn mjög traustur annáll.

Sauðlauksdalsannáll, Björn Halldórsson, Sauðlauksdalur við Patreksfjörð, 1740-1780.

Íslands árbók, Sveinn Sölvason, Munnkaþverá í Eyjafjarðardal, 1740-1782. 

Viðauki Íslands árbókar, Jón Sveinsson, Eskifjörður, 1782-1792.

Espihólsannáll, Jón Jakobsson, Espihóll í Eyjafjarðardal, 1768-1799. 

Húnvetnskur annáll, ókunnur höfundur, A-Húnavatnssýsla, 1765-1776.

Djáknaannálar, Tómas Tómasson, hreinskrifaður af Hallgrími Jónssyni, Þórodsstaðir og Stóra-Ásgeirsá í Hrútafirði, 1770-1794. Eftir 1770 er hann að mestu óháður öðrum heimildum. 

Fréttir Guðlaugs í Vatnsfirði, Guðlaugur Sveinsson, Vatnsfjörður við Ísafjarðardjúp, 1785-1798. Þetta eru bréf sr. Guðlaugs til Skálholtsbiskupa sem prentuð eru úr brot í V. bindi Annála Bókmenntafélagsins strax á eftir Vatnsfjarðarannál hinum yngsta sem sjálfur er ekki samtíma heimild og því ekki notaður hér.
Suðurnesjannáll, Sigurður B. Sívertsen, Útskálar á Suðurnesjum, 1799-1889. Þessi annáll er afar fróðlegur um veður í nágrenni Reykjavíkur á mestu harðindaárum 19. aldar. Fyrir 1836 er aðeins tekið úr annálnum efni sem ekki finnst í hinum annálunum (5 færslur), svo og frásögnin um Bátsendaflóðið 1799.

Brandsstaðannáll, Björn Bjarnason, Brandsstaðir í Blöndudal, 1800-1858. Annáll þessi er mikil gersemi hvað veðurfarslýsingar varðar og væri betur að slíkir annálar hefðu verið færðir í sem flestum sveitum. Orð höfundarins í formála lýsa miklum skilningi: “Mér og öðrum hefur þótt fróðleg fáorð frásögn biskups dr. Hannesar um hallæri á Íslandi, sömuleiðis það, er sýslumaður Jón Espólín til tínir í Árbókum sínum. Í þeim ritgjörðum er lítið sagt frá góða árferðinu. Það líður og gleymist fljótt, en það bága eða hallærin hafa miklar og langar afleiðingar, en hvortveggju ber jafnt að lýsa, svo sjá megi breyting tíðarinnar. Árgæskan kemur eftir harðindin sem skin eftir skúr. Það bága varir oft stutta stund, en hið blíða lengi. ... Þá ég fór fyrst að geta lesið, reyndi ég að klóra á lítil blöð, án allrar tilsagnar, um veður og hvað annað, er við bar og gjört var daglega, og hafði þess vegna slíkt lengi í minni. Löngu síðar dró ég af þessu lítið ágrip um árferði og ýmislegt þar af leiðandi, einasta hér um sveitir, og er ég vissi, að ei næði til þá útgefinna tíðinda árin 1795 til 1804. Fyrir þessa aðferð mundi ég öðrum fremur, hvað við hafði borið langan tíma, og gat aðgreint eina árstíð frá annarri..” (Bls. 13-14). Í eldri gerð Brandsstaðaannáll skrifar Björn: “ Þegar ég fór fyrst að geta lesið nokkuð, fór ég að pára á blað daglega, hvað viðraði og við bar.”  (Bls. 7). Mun Björn hafa byrjað að rita hjá sér innan við fermingu, líklega um 1800.

Árbækur Reykjavíkur, Jón Helgason, Reykjavík, 1783-1924. Þetta er ekki samtímaheimild nema að nokkru leyti, en byggir þó tímabundið á ýmsum samtímaheimildum. m.a. að einhverju leyti á prentuðum gögnum úr veðurathugunum Jóns Thorsteinssonar, óprentuðum veðurdagbókum Jónasar Jónassens læknis og bréfum Gríms biskups Vídalíns en er að öðru leyti samtíningur eftir ýmsum heimildum. Þar sem flestir landsmenn búa nú á Reykjavikursvæðinu er þessi fróðleikur látinn fylgja hér með.    

Gert er ráð fyrir að bætt verð við þetta upplýsingasafn um veður fyrr á öldum eftir gömlum bréfum, timaritum og dagblöðum.  

Á stöku stað í þessari samantekt er getið um mikilvæga náttúruviðburði snemma á öldum til glöggvunar á tímatali þó engar skriflegar heimildir séu til um þá og eru þeir skáletraðir. Sama er að segja um einstaka atburði í þjóðarsögunni sem ekki eru veðurfarslegir, en eru mikilvægir til tímatalsviðmiðunar,  svo sem svartadauði.    

Efnið sem hér birtist hefur verið tekið úr eftirfarandi  heimildum:  

Annálar 1400-1800. Hið íslenzka bókmenntafélag, 1922-1987, I-VI, Reykjavík. Blaðsíðutalið á við annálana í heild með formálum. Auðvelt ætti að vera að fletta upp á viðkomandi árum.    

Annalium in Islandia farrago eða Íslenzk annálabrot, V, 461-547.
Annáll Páls Vídalíns, I, 667-730.

Annálsgreinar Árna á Hóli, III, 421-435.

Annálsgreinar frá Holti, III, 162-178 

Ballarárannáll, III, 179-224.  

Djáknaannálar, VI, 1-330.

Espihólsannáll, V, 123-247.

Eyrarannáll, III, 225-420.

Fitjaanáll, II, 1-385

Viðauki Fitjaannálls, II, 385-411. 

Fréttir Guðlaugs í Vatnsfirði, V, 451-460.

Grímsstaðaannáll, III, 435-657. 

Hestsannál, II, 480-570. 

Hítardalsannáll, II, 571-665. 

Viðauki Hítardalsannáls, II, 666-670.

Hvammsannáll, II, 671-727. 

Húnvetnskur annáll, IV, 604-637

Höskuldsstaðannáll, IV, 463-603. 

Íslands árbók, V, 1-103.

Viðauki Íslands árbókar, V, 103-122. 

Kjósarannáll, II, 412-479.  

Mælifellsannál, I, 541-666.  

Sauðlauksdalsannáll, VI, 333-482.

Seiluannáll, I, 273-216.

Sjávarborgarannáll, IV, 216-349.

Skarðsárannáll, I, 28-272.  

Viðauki Skarðsárannáls, I, 266-272.

Vallaanáll, I, 368-540. 

Vallholtsannáll, I, 317-367.  

Vatnsfjarðarannáll hinn elsti, III, 1-80.

Viðauki Vatnsfjarðarannálls, III, 80-87.

Vatnsfjarðarannáll hinn yngri, III, 88-161.

Þingmúlannáll, V, 248-270. 

Ölfusvatnsannáll, IV, 350-388.

Árni Hjartarson (AH): “Halastjörnur, sólmyrkvar, eldgos og áreiðanleiki annála, Árbók Fornleifafélagsins 1989 (1990), 85-100.  

Árna saga. Biskupasögur, III, Hið íslenzka fornritafélag, MCMXCVIII. 

Árna saga biskups, Sturlunga saga II, Svart á á hvítu, Reykjavik, 1988. 

Biskupa-Annálar Jón Egilssonar. Safn til sögu Íslands og íelenzkra bókmennta. Hið íslenzka bókmenntafélag, Kaupmannahöfn, 1853, veðurfars efni bls. 62-117. 

Brandsstaðaannáll eftir Björn Bjarnason á Brandsstöðum, Sögufélagið Húnvetningur og 

Húnvetningafélagið í Reykjavík, Reykjavík 1941. Inngangur og umsjá útgáfu: Jón Jóhannesson.

Guðmundar saga dýra, Sturlunga saga I, Svart á á hvítu, Reykjavik, 1988.  

Hermann Pálsson: Eftir þjóðveldið, heimildirannála um íslenska sögu 1263-98.
Hrafns saga Sveinbjarnarsonar,  Sturlunga saga I, Svart á á hvítu, Reykjavik, 1988. 

Hrafns saga Sveinbjarnarsonar hin sérstaka,  Sturlunga saga II, Svart á á hvítu, Reykjavik, 1988.  

Hungurvaka. Biskupasögur II, Hið íslenzka fornritafélag, MMII.  

